К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Уджалан ресурсъяслысь мобильносьтсӧ кыпӧдӧм» 
Коми Республикаса дінму уджтас вынсьӧдӧм йылысь» 
Коми Республикаса Веськӧдлан котырлӧн 2021 во кӧч тӧлысь 8 лунся 
433 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Уджалан ресурсъяслысь мобильносьтсӧ кыпӧдӧм» Коми Республикаса дінму уджтас вынсьӧдӧм йылысь» Коми Республикаса Веськӧдлан котырлӧн 2021 во кӧч тӧлысь 8 лунся 433 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь




         И. Булатов
Сыктывкар
2021 вося вӧльгым тӧлысь 16 лун
530 №
Коми Республикаса Веськӧдлан котырлӧн
2021 во вӧльгым тӧлысь 16 лунся 530 №-а шуӧм дорӧ
СОДТӦД
«Уджалан ресурсъяслысь мобильносьтсӧ кыпӧдӧм» 
Коми Республикаса дінму уджтас вынсьӧдӧм йылысь» 
Коми Республикаса Веськӧдлан котырлӧн 2021 во кӧч тӧлысь
8 лунся 433 №-а шуӧмӧ пыртӧм
ВЕЖСЬӦМЪЯС
«Уджалан ресурсъяслысь мобильносьтсӧ кыпӧдӧм» Коми Республикаса дінму уджтас вынсьӧдӧм йылысь» Коми Республикаса Веськӧдлан котырлӧн 2021 во кӧч тӧлысь 8 лунся 433 №-а шуӧмын:
«Уджалан ресурсъяслысь мобильносьтсӧ кыпӧдӧм» Коми Республикаса дінму уджтасын, мый вынсьӧдӧма шуӧмӧн (содтӧд), (водзӧ – дінму уджтас): 
«Удж сетысьяслӧн, а сідзжӧ уджъяслӧн, кутшӧмъясӧс вӧчӧм вылӧ удж сетысьяс кӧсйӧны корны уджалысьясӧс Дінму уджтас серти, ӧтувъя характеристика» 4 юкӧдын:
1) комын ӧтиӧд абзац гижны тадзи:
«Дінму уджтасын участвуйтӧм йылысь артмӧдчӧмсӧ кырымалӧма   «РГС-Мед» ИКК-кӧд, «Сосногорскса» теплича комплекс ИКК-кӧд,  «Талисман» ИКК-кӧд, «ЛУКОЙЛ-Коми» ИКК-кӧд; «Лузалес» ИКК-кӧд,  «Зӧвсьӧртса ЛПК» ИКК-кӧд.»;
2) 2 пунктса квайтӧд абзац гижны тадзи:
«Сы вӧсна, мый дінмуса удж рынокын абуӧсь агрономия юкӧнын квалифицируйтӧм специалистъяс, кӧсйӧны корны «медшӧр агроном – Медыджыд директорӧс вежысь» чинӧ уджалысьӧс производство технологияӧ кутчысян, удж котыртан, агрономическӧй удж,  оборудованиеӧн, кӧйдысӧн, мувердасӧн, быдмӧгъяс доръян средствоясӧн (БДС) колана ногӧн вӧдитчан юалӧмъяс серти агрономическӧй юкӧнса уджалысьясӧн веськӧдлӧм; лыд, качество, кадколастъяс, йӧрышъяс да удж качество серти уджалан планъяс олӧмӧ пӧртӧмсӧ могмӧдӧм; мувердасъяс, кӧйдысъяс, БДС да мукӧд материальнӧй средство, мый колӧ производство да найӧс олӧмӧ пӧртӧм бӧрся контроль нуӧдӧм могысь, ньӧбӧм вылӧ рӧштшӧтъяс да заявкаяс лӧсьӧдӧмын участвуйтӧм; агрономическӧй службалӧн веськӧдлан тэчас да штатнӧй расписание серти, кутшӧмъяс могмӧдӧны сылысь окталуна уджсӧ, вӧзйӧмъяс дасьтӧм могысь.»;
3) 3 пункт киритны;
4) 5 пунктын:
а) квайтӧд абзац гижны тадзи:
«Сы вӧсна, мый республикаса удж рынокын абуӧсь квалифицируйтӧм специалистъяс, мусир перйӧм серти производство уджтас олӧмӧ пӧртӧм могысь Россия Федерацияса мукӧд субъектысь кӧсйӧны корны 35 уджалысьӧс татшӧм уджсикасъяс серти: «автоматизация да метрология юкӧнса нуӧдысь инженер», «мусир дасьтан юкӧнса начальник», «гӧгӧртас видзан юкӧнса нуӧдысь инженер», «технологическӧй веськӧдланінын буритчӧм серти нуӧдысь инженер», «технологическӧй веськӧдланінын буритчӧм серти 2 категорияа инженер», «ТПП серти буритчан юкӧнса 1 категорияа инженер», «планируйтан да анализ нуӧдан веськӧдланінын сёрнитчӧмъяс серти удж да скважинаяс стрӧитӧм серти анализ нуӧдан юкӧнса нуӧдысь экономист», «ТПП-ын мусир перъян юкӧнса 2 категорияа технолог», «ТПП-ын автоматизация да метрология юкӧнса нуӧдысь инженер», «ТПП-ын юралысь энергетиклӧн юкӧнын 2 категорияа инженер», «ТПП-ын куйлӧдъяс дасьтӧм да дзоньтасьӧм серти производство юкӧнса инженер», «ТПП ЦИТС-ын нуӧдысь инженер-энергетик», «ТПП КЦДНГ-1-ын 1 категорияа технолог», «ТПП КЦДНГ-1-ын 1 категорияа инженер-энергетик», «ТПП КЦДНГ-2-ын мастер», «ТПП КЦДНГ-2-ын АСУП серти 1 категорияа инженер», «ТПП КЦДНГ-4-ын технолог», «ТПП ЦПТСН-ын АСУП серти инженер», «ТПП‑ын сервиснӧя могмӧдан цехса мастер», «автоматизация да метрология юкӧнса нуӧдысь инженер», «производство веськӧдланінын ТПП серти буритчан юкӧнса нуӧдысь специалист», «юралысь энергетик - НШПП-ын юкӧнса начальник», «НШПП-ын скважинаяс дзоньталан группаса 1 категорияа инженер», «НШПП-ын геологическӧй службаса 1 категорияа геолог», «НШПП-ын горнӧй мастер», «НШПП-ын мусир дасьтӧм да качайтӧм серти цехса технолог», «НШПП-ын пласта давление кутӧм серти цехса технолог».»;
б) сизимӧд абзац бӧрын содтыны татшӧм сюрӧса 5 да 6 пунктъяс:
«5. «Лузалес» ИКК («Лузалес» ичӧт кывкутана котыр) – Коми Республикаын вӧр лэдзысь гырысь предприятиеяс пиысь ӧти. Сылӧн ӧнія кадлы лӧсялысь, вылыс технологияа производство, «Лузалес» ИКК заптӧ вӧрсӧ сортиментнӧй технология серти «Харвестер» да «Форвардер» сикаса техникаӧн вӧдитчӧмӧн, могмӧдӧ сырьё пыдіа переработайтӧмсӧ. Аслас сӧвман воясӧ «Лузалес» компания велаліс производстволӧн став циклӧ – вӧр заптӧмсянь да сійӧс нуӧмсянь вӧрсӧ пыдіа переработайтӧмӧдз да дась вӧр прӧдукция иналӧмӧдз.
Лыска пу рӧдлысь пилитан вӧрсӧ переработайтӧны вӧр пилитан-пу обработайтан ас оборудование вылын, мый отсалӧ лэдзны бур качествоа тьӧс-плака, цилиндруйтӧм керъяс, лемалӧм пу конструкцияяс, стрӧитчан индустриялы уна сикас погонажнӧй вӧчӧмтор. «Лузалес» ИКК-лӧн прӧдукцияӧн ёна вӧдитчӧны суйӧрсайса да россияса ньӧбасьысьяс.
«Лузалес» компания нырччӧ лӧсьӧдны шыбластӧм производство, сылӧн эм ломтысян пеллетъяс вӧчӧм серти ӧнія кадлы лӧсялысь завод, сійӧ вӧчӧ да нуӧ ӧтув вӧчас лэдзысьяслы технологическӧй чаг, пыртӧ вӧр пилитан шыбласъяссӧ предприятиелӧн энергетическӧй балансӧ.
Медшӧр производство вынйӧръясыс меститчӧны Луздор, Удора, Сыктывдін районъяслӧн мутасын, а сідзжӧ Сыктывкарын.
Россия Федерацияса мукӧд субъектысь уджалысьясӧс корӧмын коланлуныс йитчӧма уджлӧн аслыспӧлӧслункӧд да дінмуса удж рынокын квалифицируйтӧм специалистъяслӧн абутӧмлункӧд.
Кӧсйӧны корны 6 мортӧс татшӧм уджсикасъясӧ, кыдзи: «медыджыд технолог», «юралысь энергетик», «фанера вӧчӧм серти начальник», «инженер-энергетик», «шӧр энергетик», «видзӧдан-арталан приборъяс да автоматика серти инженер».
Сы могысь, медым Дінму уджтас серти корны да могмӧдны уджӧн Россия Федерацияса мӧд субъектысь специалистъясӧс, удж сетысь урчитӧ татшӧм отсӧг сетан мераяс: уджалысьлы да сылӧн семьяӧ пырысьяслы (гӧтырлы либӧ верӧслы, тыр арлыдтӧм челядьлы) Коми Республикаын уджалан местаӧ вуджӧм серти транспорт рӧскодлысь донсӧ збыльвывса рӧскод серти мынтӧм, мый эскӧдӧма ветлан документъясӧн, но туй донысь абу унджык: кӧрт туй транспортӧн – пассажирскӧй (скорӧй) поездлӧн плацкартнӧй вагонын; сынӧд транспортӧн – самолётъяслӧн экономическӧй класса салонын; автомашина транспортӧн – ӧтув вӧдитчан автотранспорт средствоясын; пытшкӧсса вавыв транспортӧн – транспорт маршрутъясса суднояслӧн 3 категорияа каютаясса местаясын; рӧскод, мый йитчӧма уджалысьлысь да сылӧн семьяӧ пырысьяслысь (верӧслысь либӧ гӧтырлысь, тыр арлыдтӧм челядьлысь) семья вылӧ 5 тоннаысь абу унджык ас эмбур нуӧмкӧд збыльвывса рӧскод мындаын, мый эскӧдӧма документъясӧн (туй кӧлуйысь да грузобагажнӧй квитанцияяс, мукӧд транспортнӧй документ), либӧ сынӧд транспортӧн 200 кг-ӧдз туй кӧлуй нуӧмсӧ мынтӧм; олан жыр медалӧмысь либӧ кӧртымалӧмысь документъясӧн эскӧдӧм збыльвывса рӧскод мындаын мынтысьӧм, но абу унджык сьӧмӧн отсӧглӧн йӧрышысь, мый сетсьӧ удж сетысьлы ӧти уджалысьӧс корӧм вылӧ. 
6. «Зӧвсьӧртса ЛПК» ИКК («Зӧвсьӧртса ЛПК» ичӧт кывкутана котыр) пырӧ Unіted Panel Group промышленнӧй компанияяслӧн группаӧ, кутшӧмӧс котыртӧма 1999 воын да кытчӧ пырӧны кыддзысь фанера, ламинируйтӧм фанера да MDF лэдзӧм серти заводъяс. Комбинатсӧ пыртӧма Россияса минпромторглӧн Система артмӧдан предприятиеяс лыддьӧгӧ (вӧр промышленносьт комплекслы муртӧсъяс: босьтӧм сьӧм – 5 млрд шайтысь абу этшаджык, уджалысьяслӧн лыд – 500-ысь абу этшаджык).
«Зӧвсьӧртса ЛПК» ИКК – тайӧ тырвыйӧ цикла тыр-бур, асвыйӧна предприятие. Предприятиеын артыштӧма ставсӧ: производстволысь медшӧр тшупӧдъяссӧ, ас ломтысянін, кӧрт туй служба, ва сӧстӧммӧдан сооружениеяс, кутшӧмъяс могмӧдӧны нӧшта и посёлоксӧ да уна мукӧдтор, сы лыдын ас пӧжарнӧй часьт. Збыльвылас комбинат – тайӧ пӧшти 2000 морта олысьясӧн ичӧтик промышленнӧй кар.
Производствосӧ могмӧдӧма тырвыйӧ цикла сьӧрсьӧн-бӧрсьӧн котыртӧм ас поставкаясӧн: сырьё заптӧмсянь да вӧчӧмсянь – дась прӧдукция лэдзӧмӧдз.
Комбинатыс пырӧ Россияын производство йӧрышъяс серти фанера вӧчысьяс пӧвстын топ-5-ӧ.
Сы вӧсна, мый Коми Республикаса удж рынокын абуӧсь фанера да ДВП вӧчан юкӧнын специалистъяс, предприятие кӧсйӧ корны Россия Федерацияса мукӧд субъектысь 5 мортӧс татшӧм уджсикасъяс серти уджӧн могмӧдӧм могысь: «технолог», «механик», «слесар-дзоньталысь», «производство юкӧдулӧн веськӧдлысь (цехса, юкӧнса, службаса, участокса начальник)», «энергетик».
Сы могысь, медым Дінму уджтас серти корны да могмӧдны уджӧн Россия Федерацияса мӧд субъектысь специалистъясӧс, удж сетысь урчитӧ татшӧм отсӧг сетан мераяс: уджалысьлы да сылӧн семьяӧ пырысьяслы (гӧтырлы либӧ верӧслы, тыр арлыдтӧм челядьлы) Коми Республикаын уджалан местаӧ вуджӧм серти транспорт рӧскодлысь донсӧ збыльвывса рӧскод серти мынтӧм, мый эскӧдӧма ветлан документъясӧн, но туй донысь абу унджык: кӧрт туй транспортӧн – пассажирскӧй (скорӧй) поездлӧн плацкартнӧй вагонын; сынӧд транспортӧн – самолётъяслӧн экономическӧй класса салонын; автомашина транспортӧн – ӧтув вӧдитчан автотранспорт средствоясын; пытшкӧсса вавыв транспортӧн – транспорт маршрутъясса суднояслӧн 3 категория каютаясса местаясын; рӧскод, мый йитчӧма уджалысьлысь да сылӧн семьяӧ пырысьяслысь (верӧслысь либӧ гӧтырлысь, тыр арлыдтӧм челядьлысь) семья вылӧ 5 тоннаысь абу унджык ас эмбур нуӧмкӧд збыльвывса рӧскод мындаын, мый эскӧдӧма документъясӧн (туй кӧлуйысь да грузобагажнӧй квитанцияяс, мукӧд транспортнӧй документ), либӧ сынӧд транспортӧн 200 кг-ӧдз туй кӧлуй нуӧмсӧ мынтӧм; уджалысьлӧн да сылӧн семьяӧ пырысьяслӧн (верӧслӧн либӧ гӧтырлӧн, тыр арлыдтӧм челядьлӧн) Коми Республикаын уджалан местаӧдз туйын лоан кадысь донсӧ збыльвывса рӧскод мындаын мынтӧм; олан жыр медалӧмысь либӧ кӧртымалӧмысь документъясӧн эскӧдӧм збыльвывса рӧскод мындаын мынтысьӧм, но мый абу унджык сьӧмӧн отсӧглӧн йӧрышысь, мый сетсьӧ удж сетысьлы ӧти уджалысьӧс корӧм вылӧ; уджӧн могмӧдан уджсикас серти удж збыльмӧдӧм вылӧ уджсикас серти велӧдчӧм да (либӧ) уджсикасын содтӧд тӧдӧмлун босьтӧм вылӧ рӧскодсӧ уджсикас серти велӧдчӧм да (либӧ) уджсикасын содтӧд тӧдӧмлун босьтӧм вылӧ збыльвывса рӧскод мындаын мынтӧм; уджалысьлы, кодлӧн абу уджалан стажыс, мый колӧ Ылі Войвыв районъясын да накӧд ӧткодялӧм местаясын уджалӧмысь удждон дорӧ прӧчент надбавка индӧм вылӧ, удж сетысьӧн урчитӧм чина окладысь 80%-ӧдз мындаын мынтӧм.»;
5) 4 да 5 пунктъяс лыддьыны 3 да 4 пунктъясӧн лӧсялӧмӧн;
6) дінму уджтас дорӧ 2 №-а содтӧдсӧ гижны тайӧ вежсьӧмъяс дорӧ содтӧд серти.
«Уджалан ресурсъяслысь мобильносьтсӧ кыпӧдӧм» 
Коми Республикаса дінму уджтас вынсьӧдӧм йылысь» 
Коми Республикаса Веськӧдлан котырлӧн 
2021 во кӧч тӧлысь 8 лунся 433 №-а шуӧмӧ
пыртӧм вежсьӧмъяс дорӧ
СОДТӦД 
«Уджалан ресурсъяслысь мобильносьтсӧ кыпӧдӧм» 
Коми Республикаса дінму уджтас дорӧ 
2 №-а СОДТӦД
2021 во вылӧ «Уджалан ресурсъяслысь мобильносьтсӧ кыпӧдӧм»
Коми Республикаса дінму уджтасын участвуйтысьяслӧн – удж сетысьяслӧн
ЛЫДДЬӦГ
да сьӧмӧн могмӧдан йӧрышъяс
	
	Организацияяслӧн ним, кодъяс корӧны уджалысьясӧс Россия Федерацияса мукӧд субъектысь
	Корӧм уджалысьяслӧн лыд, морт
	Уджсикаслӧн ним да корӧм уджалысьяслӧн уджсикасъяс серти лыд, морт
	Сьӧмӧн могмӧдан ӧшмӧс
	Рӧскод, сюрс шайт

	1
	2
	3
	4
	5
	6

	1.
	«РГС-Мед» ичӧт кывкутана котыр
(сёрнитчӧмӧн)

	11
	врач-эндоскопист – 1; 
врач-терапевт - 2; 
врач-невролог – 2; 
врач-оториноларинголог - 1; 
врач-офтальмолог – 1; 
юралысь фельдшер– 4 
	ставнас, сы лыдын:
	2 475,0

	
	
	
	
	федеральнӧй сьӧмкуд сьӧм
	1 732,5

	
	
	
	
	республиканскӧй сьӧмкуд сьӧм
	742,5

	2.
	«Сосногорскса» теплича комплекс ичӧт кывкутана котыр
(сёрнитчӧмӧн)

	1
	медшӧр агроном – Медыджыд директорӧс вежысь – 1
	ставнас, сы лыдын:
	225,0

	
	
	
	
	федеральнӧй сьӧмкуд сьӧм
	157,5

	
	
	
	
	республиканскӧй сьӧмкуд сьӧм
	67,5

	3.
	«ЛУКОЙЛ-Коми» ичӧт кывкутана котыр
(сёрнитчӧмӧн)
	35
	автоматизация да метрология юкӧнса нуӧдысь инженер – 1; 
мусир дасьтан юкӧнса начальник – 1; гӧгӧртас видзан юкӧнса нуӧдысь инженер – 1; 
технологическӧй веськӧдланінын буритчӧм серти нуӧдысь инженер – 1;
технологическӧй веськӧдланінын буритчӧм серти 2 категорияа инженер – 1;
ТПП серти буритчан юкӧнса 1 категорияа инженер – 1;
планируйтан да анализ нуӧдан веськӧдланінын сёрнитчӧмъяс серти удж да скважинаяс стрӧитӧм серти анализ нуӧдан юкӧнса нуӧдысь экономист – 1;
ТПП-ын мусир перъян юкӧнса 2 категорияа технолог – 1;
ТПП-ын автоматизация да метрология юкӧнса нуӧдысь инженер – 1; 
ТПП-ын юралысь энергетиклӧн юкӧнын 2 категорияа инженер – 1;
ТПП-ын куйлӧдъяс дасьтӧм да дзоньтасьӧм серти производство юкӧнса инженер – 2;
ТПП ЦИТС-ын нуӧдысь инженер-энергетик – 1;
ТПП КЦДНГ-1-ын 1 категорияа технолог – 1;
ТПП КЦДНГ-1-ын 1 категорияа инженер-энергетик – 1;
ТПП КЦДНГ-2-ын мастер – 2;
ТПП КЦДНГ-2-ын АСУП серти 1 категорияа инженер – 1;
ТПП КЦДНГ-4-ын технолог – 1;
ТПП ЦПТСН-ын АСУП серти инженер – 1; 
ТПП-ын сервиснӧя могмӧдан цехса мастер – 1;
автоматизация да метрология юкӧнса нуӧдысь инженер – 1;
производство веськӧдланінын ТПП серти буритчан юкӧнса нуӧдысь специалист – 1;
юралысь энергетик - НШПП-ын юкӧнса начальник – 1;
НШПП-ын скважинаяс дзоньталан группаса 1 категорияа инженер – 1;
НШПП-ын геологическӧй службаса 1 категорияа геолог – 1;
НШПП-ын горнӧй мастер – 7;
НШПП-ын мусир дасьтӧм да качайтӧм серти цехса технолог – 1;
НШПП-ын пласта давление кутӧм серти цехса технолог – 1
	ставнас, сы лыдын:
	7 875,0

	
	
	
	
	федеральнӧй сьӧмкуд сьӧм
	5 512,5

	
	
	
	
	республиканскӧй сьӧмкуд сьӧм
	2 362,5

	4.
	«Талисман» ичӧт кывкутана котыр
(сёрнитчӧмӧн)

	2

	Техносфернӧй безопасносьт серти инженер – 1; 
ФЭС-са инженер - 1 
	ставнас, сы лыдын:
	450,0

	
	
	
	
	федеральнӧй сьӧмкуд сьӧм
	315,0

	
	
	
	
	республиканскӧй сьӧмкуд сьӧм
	135,0

	5.
	«Лузалес» ичӧт кывкутана котыр
(сёрнитчӧмӧн)

	6
	медыджыд технолог – 1;
юралысь энергетик – 1;
фанера вӧчӧм серти начальник – 1;
инженер-энергетик – 1;
шӧр энергетик – 1;
видзӧдан-арталан приборъяс да автоматика серти инженер– 1 
	ставнас, сы лыдын:
	1 350,0

	
	
	
	
	федеральнӧй сьӧмкуд сьӧм
	945,0

	
	
	
	
	республиканскӧй сьӧмкуд сьӧм
	405,0

	6.
	«Зӧвсьӧртса ЛПК» 
ичӧт кывкутана котыр
(сёрнитчӧмӧн)

	5
	технолог – 1;
механик – 1;
слесар-дзоньталысь – 1;
производство юкӧдулӧн веськӧдлысь (цехса, юкӧнса, службаса, участокса начальник) – 1;
энергетик – 1
	ставнас, сы лыдын:
	1 125,0

	
	
	
	
	федеральнӧй сьӧмкуд сьӧм
	787,5

	
	
	
	
	республиканскӧй сьӧмкуд сьӧм
	337,5


*уджалысьяслысь лыдсӧ, кодъясӧс удж сетысьяс кӧсйӧны корны удж вылӧ Россия Федерацияса мукӧд субъектысь, планируйтӧма 60 морт мындаын.».
